
par como le manifesto, che Lio uolse e tolse la signoria che nuy aueuitmo ab anticho dali
nostri progenitori e romagnissimo cosi orfani senza signoria che nuy uegando e oldando che
soto alinzelo signoria no ne plu uera e zusta e bona che la signoria de Venexia e abiando
lo conforto de miser domino Lio che lanimo nostro desideraua con bonade e uolontiera,
uegnissemo inchinare la signoria uostra e volessemo tutti essere con uno amimo subditi
uostri e fideli, e fessimo sagramento de esser boni e lial dela signoria wostra, de uiuere
e morire in honor dela signoria de Venexia. ela excellentia wostra improferse a nuy de
mantognirne e tegnirne ale uostre usanze. mo par che nuy auemo sapudo che miser Piero
Gen uien dela per comprarne dala excellentia uostra. et imperzo suplichemo la signoria
uostra per amor de Dio che non siamo tracti dale uostre mani, ne darne altro signor che
la signoria uostra, che subito seremo deserti e desfatti del mondo elo peccado sera ala
signoria uostra. sapiando la serenitade uostra che wotando pur darene altro signor che la
signoria uostra, nuy, per lo sagramento nostro loquale ue auemo fato, faremo chosi che
cholut che uegnira tuor lo luogo, nuy li designaremo lo castello e tuto lo luogo ele posses-
sione o chose e tute raxone dela signoria, e puo semo desposti de tuore le nostre fameie
e uegnire habitate e stare in i luogi dela signoria de Venexia, ben che speremo in Dio
et ala signoria uostra che chosst fato caso mat non seguira per la misericordia uostra.
fazmastro comandamento ali rectori uostri,

